
Сюань оставивших в своих воспоминаниях ценные 

сведения об истории нашей страны. 

KIRISH 

Bugungi kunda Oʼzbekiston xalqaro munosabatlarda koʼplab davlatlar bilan diplomatik 

aloqalar olib bormoqda. Jumladan, Oʼzbekiston va Xitoy oʼrtasidagi oʼzaro iqtisodiy va madaniy 

aloqalar fikrimizning yaqqol isbotidir. Hozirgi kunga qadar bu borada juda koʻp ishlar amalga 

oshirildi. 

ASOSIY QISM 

Oʼzbekiston va Xitoy oʼrtasida oʼrnatilgan diplomatik munosabatlarning 30 yilligiga 

bagʼishlangan videoanjumanda Markaziy Osiyo va Xitoy oʻrtasidagi oʼzaro aloqalarning muhim 

jihatlari va ustuvor yoʼnalishlari toʼgʼrisida fikr –mulohazalar bildirildi. Uchrashuv doirasida 

davlatimiz rahbari tomonidan Yangi “Xitoy-Markaziy Osiyo” strategiyasi ilgari surildi. Ushbu 

iqtisodiy muloqot dasturi bilan birgalikda Shavkat Mirziyoyev “Yashil ipak yoʼli” ni tashkil etish 

maqsadida iqlim kun tartibidagi hamkorlikni, “Ekologik toza rivojlanish” boʼyicha yoʼl xaritasini 

ishlab chiqishni taklif qildi. Shuningdek, Prezidentimiz Markaziy Osiyo va Xitoy oʼrtasidagi 

madaniy-gumanitar almashinuvlarni kengaytirish maqsadida kelgusi yilni Markaziy Osiyo va Xitoy 

xalqlari madaniyati va sanʼati yili deb eʼlon qilishni belgiladi.  

Albatta, ushbu hamkorlikning bugungi kundagi ahamiyati juda dolzarb boʼlib, oʼzaro 

munosabatlarning tarixiy ildizini chuqur oʼrganish muhim vazifalardan biri hisoblanadi. Markaziy 

Osiyo va Xitoy oʼrtasidagi bunday koʼptarmoqli hamkorlikning uzoq tarixiy oʼtmishga ega ekanligi 

koʼpchilikka sir emas. Qadimdan Markaziy Osiyoga Buyuk Ipak yoʼli orqali koʼplab sayyohlar 

hamda budda rohiblari tashrif buyurgan boʼlib, oʼzlarining xotiralarida va sayohatnomalarida 

yurtimiz tarixiga oid koʼplab maʼlumotlarni yozib qoldirganligini guvohi boʼlamiz. Xitoylik 

sayyohlar Markaziy Osiyoga turli davrlarda kelgan. Fasyan (337–422), Tan sulolasi davrida 

Shyuanzang (602–664), Yijin (635–713),  Jianjen (688–763), Vukung (730-790), Du Xuan, Sun 

sulolasi davrida Jakuen (1207-1299), Yuan sulolasi davrida Rabban Bar Sauma (1220–1294), Zhou 

Daguan (1270), Vang Dayuan (1311–1350) kabi xitoy sayyohlar esdaliklari bizga maʼlum. Ushbu 

xitoylik sayyohlar kundaliklarida oʼzlari guvohi boʼlgan voqea-hodisalar, geografik joy nomlari, 

aholining yashash tarzi, urf-odatlari haqida qayd etib borishadi. Shu sababli kundaliklar va 

esdaliklar muhim tarixiy manba hisoblanadi.  

Fasyan “Buddizm mamlakatlari xotirasi” asarida Buyuk Ipak yoʼli haqidagi qiziqarli 

maʼlumotlar mavjud. Ushbu asarida Markaziy Osiyo va Hindistondagi 30 ga yaqin davlatlarga oid 

qisqacha ammo, ijobiy fikr mulohazalarni yozadi. Shuningdek, rohib esdaligida koʼplab togʼ 

nomlarini yozadi. 

https://en.wikipedia.org/wiki/Yijing_(monk)
https://en.wikipedia.org/wiki/Jianzhen
https://en.wikipedia.org/wiki/Jakuen
https://en.wikipedia.org/wiki/Rabban_Bar_Sauma
https://en.wikipedia.org/wiki/Zhou_Daguan
https://en.wikipedia.org/wiki/Zhou_Daguan
https://en.wikipedia.org/wiki/Wang_Dayuan

Buyuk Ipak yoʼli orqali yurgan yana bir budda rohibi Vu Kung ham borgan joylarining 

ijtimoiy, madaniy hamda etnik vaziyati haqida Tan sulolasi hukmdoriga soʼzlab beradi. 

Shyuan Zang Buyuk Ipak yoʼli orqali Turk xoqonligiga qarashli hududga keladi. Bu yerdan 

Issiqkoʼlga, keyin VI-VIII  asrlarda Buyuk Ipak yoʼlidagi yirik va mashhur Suye shahriga yetib 

boradi. Bu yerda Turk xoqonini ovga chiqqanligini koʼradi. Shyuan Zang “Buyuk Tan 

sayohatnomasi” asarida koʼrgan-bilganlarini qayd etib boradi. Shuningdek, Xitoy tashqi siyosatida 

Gʻarbiy mamlakatlarga qiziqishining yana bir sababi bu buddizm oʻchogʻi boʻlgan Hindistonga 

aynan gʻarb orqali borish edi. Mazkur sabablar tufayli Gʻarbiy mamlakatlarga boʻlgan qiziqish 

yanada ortadi. Xitoyda buddizm ibodatxonalarining rivojlanishi uchun maʼlum sharoitlar yaʼni 

budda rohiblarining keng qatlami va ularning jonkuyarligi talab qilinardi. Buddizmga oid matnlarga 

boʻlgan ehtiyojni ortishi esa gʻarbiy oʻlkalar orqali Hindistonga borishni yanada tezlashtirdi.   

Shyuan Zang Qozogʼiston hududi Turkiston viloyatidagi Mingbuloq qishlogʼidan oʼtib, Turk 

xoqoni bu yerga jaziramadan saqlanish uchun kelishini yozadi. Shuningdek, bu yerda kiyiklar juda 

koʼpligi, odamlardan qochmasligi hamda ularni ovlash taʼqiqlangani haqida qayd etiladi. Xitoy 

sayyohi Issiqkoʼlni koʼk havorang rangda ekanligini, toʼlqinlarning qirgʼoqlarga urilib turishini, suv 

ostida baliqlarning koʼpligini taʼriflaydi. Shundan soʼng, Toshkent, Sirdaryo, Samarqand, Buxoro 

va bu yerdan janub tomonga yurib, ikki tomoni baland qoyatosh oraligʼidagi yoʼldan oʼtgani va bu 

joyni “Temenguan” yaʼni  “Temir darvoza” deb ataganini taʼkidlaydi. Uning keyingi manzili 

Surxondaryo hududi boʼladi. Bu yerdan Afgʼoniston orqali Hindistonga yoʼl oladi. Hindistonga 

borib, buddizm dinini chuqur oʼrganadi. Vataniga qaytib kelgach, hukmdorga Markaziy Osiyodagi 

ijtimoiy-iqisodiy vaziyat va joylashuv oʼrni haqida soʼzlab beradi. Shyuan Zang hukmdor 

tomonidan taqdirlanadi. Bu esa Markaziy Osiyo tarixini oʼrganishda muhim ahamiyat kasb etadi.  

Sayyoh va rohib Shyuan Zangning sayohati davomidagi yozgan xotiralari yurtimizning 

oʼtmishdagi holatini oʼrganishimizda beminnat xizmat qiladi, desak aslo yanglishmaymiz. 

Du Xuan 762-763 yillarda yozgan “Du Xuanning borgan joylari xotirasi” asarida 12 yil 

davomida Turkistonning koʼplab hududlarida koʼrgan-kechirganlarini bayon qiladi. 

XULOSA 

Shuningdek, Du Xuanning bu asari Xitoyning Tan sulolasi (618-907 yillar) va Turk 

Xoqonligi oʼrtasidagi Buyuk Ipak yoʼli ustidan nazorat qilish huquqini qoʼlga kiritish uchun boʼlgan 

kurash, Talas daryosi boʼyida sodir boʼlgan jang haqida qimmatli maʼlumotlar beradi. Bu jangda 

asir olingan koʼplab hunarmand va rassomlar Samarqandga olib ketilgan degan maʼlumotlar 

uchraydi. Du Xuan ularni Samarqandda qogʼoz ishlab chiqarishni yoʼlga qolganliklarini va 

doʼkonlar ochganligini qayd etadi. 

Mazkur manbalar bizga tarixni oʼrganishimizda, geografik tadqiqotlar qilishda muhim 

material boʼlib xizmat qiladi. Quyidagilarni xulosa oʻrnida taʼkidlash joiz: 

Birinchidan, Xitoylik budda rohiblari Hindistonga buddizm dinini oʻrganish maqsadida 

Markaziy Osiyo hududi orqali borishadi. Yoʻl davomida koʻrgan kechirganlarini oʻz esdaliklarida 

yozib qoldiradi. Bu esa bizga Markaziy Osiyo davlatlarining ilk va oʻrta asrlardagi tarixini yaʼni 

turmush tarzi, dini va urf-odatlarini oʻrganishimizda asosiy manba boʻlib xizmat qiladi; 

Ikkinchidan, Oʻtmishda  hamda hozirgi kunda Markaziy Osiyo va Xitoyning oʻzaro ijtimoiy – 

iqtisodiy, madaniy munosabatlarining har ikkala mamlakat uchun ahamiyatini xitoylik sayyoh va 

budda rohiblarining esdaliklarini xitoy, ingliz, rus manbalari orqali tahlil qilish va oʻrganish juda 

muhimdir; 

Uchinchidan, Markaziy Osiyo hududi va shaharlarining geografik joylashuvi toʻgʻrisida 

tarixiy maʼlumotlarni yanada koʻproq egallashamiz tarix rivoji uchun maqsadga muvofiqdir; 

Toʻrtinchidan, Xitoy budda rohiblarining Markaziy Osiyo haqidagi fikr – mulohazalarini 

oʻrganish muhim masalalardan hisoblanadi. 

